
Сĕм тĕттĕм таврара.

Пит тунсăх чĕрере.

Çут шуçăм туйăнмасть нихçан килессĕн.

Пĕртен-пĕр çăлтăр çеç çӳл тӳпере,

Çав çăлтăр пултăн маншăн, тусăм, эсĕ.



Урать усал çил-тăвăл сивĕ тинĕсре.

Ман карапа çапса шыва путарчĕ.

Халь çăлăнăç, тăван, пĕртен-пĕр кимĕре,

Эс килтĕн те ман хуйхă-тертĕм тарчĕ.



Вĕç-хĕрсĕр пушхирте эп юлтăм пĕр-пĕччен,

Тен, утрăм пулĕ çав ытла пĕлмесĕр.

Çапла эп инкеке лекни çинчен пĕлсен,

Мана çăлмашкăн килтĕн ним кĕтмесĕр.



Эс пур чухне çула тухма аван,

Санпа чухне темле çул та кĕскелĕ.

Пуласлăх патнелле пĕрле утар, тăван,

Санран хăрать çынсен хура элчелĕ.



Ман çутă ăраскал çут çăлтăр пек пулса,

Санпа чухне çӳл тӳпене хăпарĕ.

Эпир ыр ĕç çĕршывшăн тунине курса,

Пире татах çĕн вăй-хăват вăл парĕ.

